Health

Sa Nouyoke yo Dwe Konnen Kounye a Sou COVID-19

Kijan COVID-19 pwopaje?

Viris la gen plis chans pwopaje bay moun ki nan kontak sere (nan yon distans anviwon 6 pye) avek
yon moun ki gen maladi kowonaviris 2019 (COVID-19). Li pwopapaje nan goutlet yo ki espre lé yon
moun touse oswa etenye, ak le li pale posibleman.

COVID-19 kapab pwopaje si yon moun touche sifas ki genyen viris la sou li epi apresa li touche je li,
nen oswa bouch avék men san lave.

Pa gen okenn prev valab ke moun ki pa gen okenn sentom kapab pwopaje viris la.

Ki moun ki anba pi gwo risk pou genyen COVID-19 oswa genyen maladi grav?

Moun ki anba pi gwo risk maladi grav yo se moun ki gen laj 50 ane ak plis (moun ki gen laj 65 ane
ak plis yo anba pi gwo risk) ak moun ki gen |0t pwoblém sante yo, gen ladan:

o Maladi poumon oswa opresyon modere rive nan grav
Maladi ke oswa |6t pwoblém ke ki grav yo
Kanse
Yon sistem iminite ki afebli
Obezite
Dyabeét
Maladi ren

o Maladifwa
Moun ki gen kontak sere regilye aveék yon moun ki genyen COVID-19 anba pi gwo risk pou genyen
viris la, tankou moun ki ap viv nan menm lakay la, moun ki ap bay swen yo, ak patene entim yo.
Pandanke pa genyen aktyélman okenn done ki sijere ke moun ki ansent yo gen plis chans pou
genyen COVID-19, yo ta dwe siveye yo de prée. Moun ki ansent yo kapab vini malad anpil si yo
enfekte ak kek viris.

Kisa sentom COVID-19 yo ye?

Moun ki gen COVID-19 yo te rapote yon gwo varyete sentom, ki soti nan sentom lejé yo pou rive
nan maladi grav yo. Sentom yo gendwa parét soti 2 pou rive 14 jou apre ekspozisyon ak viris la.
Moun ki gen sentom sa yo gendwa genyen COVID-19:

o Tous
Souf kout oswa difikilte pou respire
Lafyev
Frison
Doulé nan misk
Malgoj

o Pét gou oswa pran sant toudenkou
Lot sentom ki mwens komen yo rapote yo gen ladan ké plen, vomi, ak dyare. Granmoun ki pi aje
yo gendwa genyen konfizyon oswa dezoryantasyon epi yo kapab tonbe.
Timoun yo genyen menm sentdm ak granmoun yo epi jeneralman yo genyen sentom leje yo.
Resaman, dokte yo te idantifye yon pwoblem ra men ki grav lakay kek timoun, ke yo rele
sendwom enflamatwa miltisistem lakay timoun (multisystem inflammatory systems in children,
MIS-C) yo, ke yo asosye avek COVID-19. Pou plis enfomasyon, vizite nyc.gov/health/coronavirus

http://nyc.gov/health/coronavirus

epi cheche pou "Multisystem Inflammatory Syndrome in Children" (Sendwom Enflamatwa
Miltisistem Lakay Timoun).

Mwen pa santi mwen malad. Kijan mwen ka pwoteje tét mwen ak ot moun yo anba COVID-19?

e Rete lakay ou epi pratike distans fizik. Menm si ou santi ou byen epi ou pa gen okenn sentom,
rete lakay ou toutotan sa posib. Travay apati lakay ou si ou kapab epi evite enteaksyon ki pa
nesese yo.

e Kenbe omwen yon distans 6 pye ak 16t moun yo.

e Lave men ou souvan avek savon ak dlo pandan omwen 20 segonn. Sevi ak yon dezenfektan abaz
alkol si pa gen savon ak dlo disponib.

e Kouvri nen ou ak bouch ou avek yon mouchwa oswa bra ou lé ou ap etenye oswa touse. Pa itilize
men ou.

e Patouche je ou, nen ou, oswa bouch ou avek men san lave.

e Pabaylanmen.

e Siveye sante ou pou lafyev, tous, difikilte pou respire, malgoj, ak ot sentom yo.

e Pote yon kouveti pou figi I&é ou deyo lakay ou si ou pa kapab kenbe yon distans omwen 6 pye ak ot
moun yo, jan Dekré Egzekitif Eta New York la egzije li a. Yon kouvéti pou figi se nenpot papye oswa
twal ki byen tache tankou yon bandana oswa foula) ki kouvri nen ou ak bouch ou. Pou plis
enfomasyon sou kouvéti pou figi yo, vizite nyc.gov/health/coronavirus epi chéche pou "FAQ About
Face Coverings" (Kesyon yo Poze Souvan sou Kouveti pou Figi) yo.

Ki kalite tés COVID-19 ki disponib?
e Genyen de (2) kalite tes:
o Tes pou viris yo: tés aplikaté oswa saliv yo itilize pou idantifye si yon moun aktyélman
genyen COVID-19 (sa vle di, si yo malad aktyélman ou pa).
o Tes antiko yo (oswa tés sewoloji yo): tes san yo itilize pou idantifye si yon moun te genyen
COVID-19 nan tan pase a. Yo pa kapab itilize tés antikd yo pou di si yon moun genyen yon
enfeksyon aktyélman avek viris la ki lakoz COVID-19, yo pa mezire iminite pou COVID-19 non
plis.
e Pou plis enfomasyon sou kalite tés yo, vizite nyc.gov/health/coronavirus epi chéche "COVID-19
Testing: Frequently Asked Questions" (Tés COVID-19: Kesyon Moun Poze Souvan yo).

Kimoun ki ta dwe fé yon tés viris pou COVID-19 pou we si yo enfekte aktyelman?
e Moun annapre yo ta dwe resevwa yon tés viris ak aplikaté oswa saliv pou COVID-19:
o Kelkeswa moun ki gen sentom yo.
o Kelkeswa moun ki te gen kontak sere nan 14 jou avan yo ak yon moun yo te konfime ki
genyen COVID-19, espesyalman kontak lakay ou yo ak patene entim yo.
o Kelkeswa moun ki ap travay nan yon anviwonman rezidansyél an gwoup, tankou yon
mezon retret, yon etablisman swen pou granmoun, ak yon abri pou sanzabri.
e Rele founiseé swen sante ou si ou genyen sentdm yo epi ou panse ou bezwen yo fé tés pou ou. Ou
ka vizite tou nyc.gov/covidtest pou jwenn yon sit tés nan kominote a ki pre ou oswa rele 311.

Ki sa mwen ta dwe fé si mwen malad avéek sentom COVID-19 yo?
e Siou genyen sentom lejé pou rive modere yo, rete lakay ou. Pa kite lakay ou sof pou ou jwenn
swen medikal esansyeél (gen ladan tés pou COVID-19) oswa pou bezwen debaz yo tankou
pwovizyon, si yon moun pa kapab jwenn yo pou ou.

Pa ale travay, menm si ou se yon travaye esansyel.

Si ou genyen laj 50 ane oswa plis, si ou ansent, oswa ou genyen pwoblém sante ki mete ou anba
plis risk pou maladi grav, rele dokté ou dekwa pou yo kapab siveye ou pi pre.

Si ou gen enkyetid sou sante ou, oswa sentdm ou yo pa pase apre twa rive kat jou, konsilte avek
founisé swen sante ou.

Itilize telefon oswa telemedsin olye de vizit medikal an péson, si posib.

Kilé mwen ta dwe rele 911 oswa ale lopital?

Ou gendwa enkyete sou ale lopital oswa nan klinik yon dokté. Sepandan, li enpotan ke ou jwenn
swen medikal ijans pou COVID-19 ak |6t pwoblém sante lé sa nesese.
Si ou genyen sentdm yo annapre yo, ale nan yon sal ijans oswa rele 911 imedyatman:
o Difikilte pou respire
Doulé pesistan oswa presyon nan pwatrin oswa nan vant
Nouvo konfizyon oswa enkapasite pou rete eveye
Po bouch oswa figi ki vin ble
Difikilte pou pale
Figi ou tonbe toudenkou
Angoudisman nan figi, bra, oswa janm
Kriz
Nenpot doulé grav toudenkou
Senyen san kontwol
Vomisman oswa dyare sevé oswa pésistan
o Nenpot ot kondisyon ijans anko
Si sentdm yo grav, men se pa yon ijans, rele founisé swen sante ou a touswit. Anpil founisé swen
sante kapab ede ou nan telefon oswa atrave vizit telemedsin yo.

Kisa mwen ta dwe fé si mwen pa genyen yon dokteé?

Si ou bezwen yon founise swen sante, NYC Health + Hospitals (Sant ak Lopital NYC) ap resevwa
tout Nouyoke, kelkeswa sitiyasyon imigrasyon oswa kapasite pou peye yo.

Vizite nychealthandhospitals.org pou plis enfomasyon epi cheche pou yon dokte, oswa rele 844-
692-4692 oswa 311.

Mwen genyen CoviD-19 oswa sentom COVID-19 yo. Kisa mwen ka fé pou pwoteje |16t moun yo lakay
mwen?

Rete nan yon distans omwen 6 pye ak |6t moun yo toutotan sa posib, epi pote yon kouveéti pou figi
lé ou pa kapab.

Itilize yon twalét separe si li disponib. Si ou pataje yon twalét, dezenfekte souvan sifas ou touche
yo apre chak itilizasyon.

Lave men ou souvan avek savon ak dlo pandan omwen 20 segonn.

Kouvri bouch ou ak nen ou avek yon mouchwa oswa manch rad lé ou eténye oswa touse. Jete
mouchwa ou yo touswit epi lave men ou apre sa.

Netwaye sifas ke yo touche souvan yo, tankou kontwa yo, manch pot yo, rimot kontwol yo, ak
telefon yo apre chak itilizasyon oswa omwen yon fwa pa jou. Itilize yon espre oswa ti lenj pou
netwayaj lakay yo.

Pa pataje atik lakay pésonel yo, tankou linet, tas, istansil manje ak sévyét yo.

e Siou pataje yon kabann, yon moun ta dwe domi sou kanape a oswa domi tet anba nan kabann
lan.

e Kenbe distans ant chez ak 1ot meb yo pou kenbe distans fizik.

e Pafe vizite vini lakay ou.

Mwen gen COVID-19 oswa sentom COVID-19 yo men mwen pa kapab separe ak 16t moun nan lakay la,
lé mwen konsidere espas mwen ap viv la. Kisa mwen kapab fe?
e Vil New York te lwe chanm otél pou moun ki genyen oswa gendwa genyen COVID-19, oswa ki ap
viv avek yon moun ki genyen COVID-19, epi ki pa kapab kenbe distans fizik nan pwop lakay li.
e Founise swen sante ki otorize yo kontwole elijibilite epi yo rezéve yon moun ki elijib nan yon otel.
Pou jwenn founisé swen sante ki otorize, vizite nyc.gov/covidhotel.

Kisa mwen ta dwe fé si mwen malad epi mwen bezwen kite lakay mwen pou swen medikal oswa
founiti esansyel yo?
e Pote yon kouveéti pou figi epi rete nan yon distans omwen 6 pye ak |0t moun yo.
e Lave men ou avan ou soti epi sévi avek dezenfektan abaz alkol pandan ou deyo.
e Evite |6t moun toutotan sa posib — mache si ou kapab epi pa antre nan magazen oswa transpo ki
ankonbre.

Konbyen tan mwen dwe rete lakay si mwen genyen oswa gendwa genyen COVID-19?
e Sjou genyen oswa gendwa genyen COVID-19, ou kapab kite lakay ou lé tout sa ki annapre yo vré:
o Satefé omwen 10 jou depi sentdm ou yo te komanse;
o Ou pate genyen lafyév pandan twa jou avan yo san itilize medikaman pou redwi lafyév;
epi
o Globalman, maladi ou a te amelyore.

e Siou te teste pozitif pou COVID-19 nan yon tes aplikaté oswa saliv men ou pa te janm genyen
sentom yo, rete lakay ou pandan 10 jou apati dat yo te fé tés la pou ou a.

e Dokte ou gendwa rekdomande yon peryod izolman ki pi long akoz pwoblém sante kache yo oswa
baze sou evolisyon maladi ou a. Epitou, kek travaye esansyél (tankou pesonél mezon retret) ki te
genyen oswa gendwa genyen COVID-19 dwe tann pi lontan avan yo retounen travay baze sou
egzijans Eta New York yo.

¢ Nou toujou pa konnen si ou kapab genyen COVID-19 anko kidonk li enpdtan pou ou kontinye
kenbe distans fizik, pote yon kouveti pou figi, ak pratike ijyen men pwop lé ou deyo lakay ou.

Tan sa yo difisil. Kijan mwen kapab jere estrés ak enkyetid?

e Linomal pou ou santi ou akable, tris, angwase ak pe, oswa pou ou gen |0t sentom estres yo,
tankou difikilte pou domi. Pou bese estres ou ak jere sitiyasyon an eseye rete pozitif epi raple tét
ou de fos ou yo.

e Rete konekte ak zanmi ou yo ansanm ak moun pwoch ou yo nan itilize medya sosyal ak
konvésasyon videyo.

e Siou pa malad, ale deyo epi fé egzésis, men sonje pote yon kouveti pou figi, kenbe distans fizik ak
lave men ou souvan.

e Vizite "App Library" (Aplikasyon Bibliyoték) nan nyc.gov/nycwell pou zouti anliy yo pou ede ou jere
sante ou ak byennét emosyonel ou.

e NYC Well, yon sevis sipod sou sante mantal ki konfidansyel ak gratis, genyen konseye ki fome 24
edtan pa jou, 7 jou pa semen pou bay konsey rapid ak referans pou swen. Rele 888-692-9355
oswa vizite nyc.gov/nycwell.

e Liy Ed Sipd Emosyoneél pou COVID-19 Eta New York la genyen pwofesyoneél ki fome pou bay sipo ak
referans yo. Li disponib soti 8 a.m. rive 10 p.m. sét jou pa semen nan 844-863-9314.

Pou plis enfomasyon:
e \Vizite nyc.gov/health/coronavirus ak cdc.gov/covid19.

Depatman Sante Vil New York (NYC Health Department) gendwa chanje rekomandasyon yo pandan
sitiyasyon an ap evolye. 5.20.20

